
GNIEN IWARRAD

Meta nhares lura lejn dawn il-wiehed u tletin sena ta’ hajja sacerdotali, inhoss li ghandi
nirringrazzja lil Alla li geghedni fi gnien kollu fjuri sbieh u ngeda bija biex jikkura u jsaqqi
dan il-gnien biex il-fjuri jkomplu jnibbtu, jikbru, jifthu, izejnu u jfewhu. Parti minn dan il-
gnien huwa intom l-adolexxenti u z-zghazagh. Fin-nuqqas taghkom, il-gnien ikun gheri u
ikrah; imma kull wiehed u wahda minnkom hija warda li kellha I-bidu taghha f’zerriegha
ckejkuna, u wara disa’ xhur mohbija fil-guf tal-omm, din il-warda bdiet tnibbet, tispunta,
tikber, tarmi weraq il-gmiel tieghu u twarrad b’kuluri I-gmiel taghhom.

Bhalma I-fjuri, ghalkemm imdandna bil-gmiel, huma dghajfa u facli li tigrilhom il-hsara ghax
jistghu jitqacctu, jinkisru jew jitghaffgu, hekk ukoll il-hajja umana hija delikata u fragli tant li
tista’ titnezza’ mill-gmiel taghha u sahansitra titghaffeg taht ir-riglejn. Hekk jigrilu min
jingabad fil-vizzju tax-xorb, tat-tipjip u tad-droga. Nuqqas ta’ hsieb fis-sewqan jaf igieghed
fil-periklu kemm il-hajja ta’ min ikun isuq u kemm tal-ohrajn.

Meta ’l quddiem intom ghad tilhqu, flimkien ma’ ohrajn intom terfghu ftit mir-responsabbilta
ta’ dan il-gnien. Inheggigkom taghtu sehemkom biex is-socjeta taghna tibga’ tghasses u
timbotta ’1 quddiem biex ikollna kultura li tghozz il-hajja umana. Biex fil-gnien ikun hemm
varjeta ta’ ward, ma nistghux inkunu selettivi u niddec¢iedu li nnibbtu biss it-tulipani jew il-
gronfol. Langas nistghu nkunu kapri¢¢juzi u nimmanipulaw in-natura biex infasslu I-kuluri u
d-dags tal-fjuri — imma dmirna hu li nghinu lin-natura fil-process taghha u mhux
nissostitwixxu n-natura. Kull warda ghandha s-sbuhija partikulari taghha, anki jekk tkun
mghawga jew imperfetta. Ghalhekk kull warda ghandha tinghata 1-possibbilta li tiftah. Fil-
gnien hemm lok ghal kull warda li tinbet. Filosfu li mhux Nisrani imma ghandu rasu
f’postha, Jurgen Habermas, fil-ktieb tieghu The future of human nature jikteb li meta tqis il-
possibbiltajiet 1i llum toffri dik li tissejjah “inginerija genetika”, huwa difficli hafna tghid
liema huma l-interventi negattivi, terapewtici jew pozittivi. Ghalhekk Habermas jikkritika
bil-qawwa l-prattika li l-adulti jibdew jaghzlu d-“disinn” tal-“fjuri” (1-ulied).

Imma l-aghar qaghda li nistghu nsibu ruhna fiha hi jekk meta nintebhu li 1-“fjuri” ma humiex
perfetti jew huma “zejda”, ifettlilna nibdew “neqirduhom”. L-abort u l-ewtanasja huma qtil
tal-hajja. Hija hasra li dak li sa ftit Zmien ilu kien meqjus bhala delitt, illum hawn min qed
jiddefendih bhala dritt!

Ghalhekk, fiwaqt li nawguralkom 1i I-gnien (is-socjeta) jibga’ jhares il-gmiel tal-hajja
taghkom minn dak kollu li jista’ jheddida, nirrakkomandalkom biex tkunu minn ta’ quddiem
li tistinkaw halli fostna tibga’ twarrad il-kultura favur il-hajja umana.

Nifrah lid-Dar Guzeppa Debono ghall-hidma taghha biex tiddefendi I-hajja tat-tarbija fil-guf,
partikularment ghall-progett li nediet maghkom l-istudenti dwar “l-Adozzjoni Spiritwali”.
Verament taghmlulna unur intom l-adolexxenti u z-zghazagh li accettajtu li spiritwalment
“tadottaw” persuna mit-tnissil sat-twelid u offrejtu li ssostnu lilha u lill-genituri taghha bl-



imhabba u t-talb taghkom. Jien inheggigkom “tadottaw” lill-istess socjeta taghna u twiznuha
b’kull mezz biex tibga’ soc¢jeta li tghozz il-hajja umana.



